
'n Onlangse besoek aan
Zambié het die positiewe
uitwerking van noukeurige
seleksie, gekombineer met die
gebruik van uitstaande bulle,
in 'n koeikudde van 4 000 diere
gewys.

lzak Hofmeyr van Veeplaas is saamgenooi
toe die welbekende Beefmaster-stoetteler,
Frans Odendaal van WO Beefmasters, en 'n
beesboer van Underberg, Chippie Watson,
na Zambié is om vervangingsverse vir
Zambezi Ranching and Cropping (ZRC),
'n boerdery sowat 45km noordoos van
Lusaka, te selekteer.

ZRC is 'n grootgemengde plaas en die
huidige eienaars het die leisels sowat
15 jaar gelede oorgeneem. In daardie
stadium was dit slegs n beesplaas waarop
ongeveer 1 200 koeie op 18 000ha geloop
het. Hul eerste prioriteit was omdie plaas se

verbouingspotensiaal te ontwikkel, met die (1 600ha onder spilpunte) is ontwikkel en
aanvanklike fokus op tabak en saadmielies.  meer grond is verkry. Vandag boer hulle op
Reusagtige besproeiingsinfrastruktuur 30 000ha, waarvan 5 000ha onder gewasse

Hierdle Is die tipe dJ'E'r wat na die eerste rondte van seleksie na die voerkraal gekom het. Die daaglikse
groel het vanaf minder as ‘'n kilogram perdag na amper 2kg perdag toegeneem.

is en 1 600ha besproei word.

Die gewasse sluit in tabak,
saadmielies, soja en droéland-weiding,
hoofsaaklik Rhodesgras in die samer
en in die winter aartappels, uie, koring
en gars, Hulle het ook i klein melkery,
sowel as 'n hoenderafdeling wat twee
miljoen braaikuikens per jaar produseer
en 'nvarkafdeling met 500 s6e en
Topigs-genetika.

Graham Rae, besturende direkteur
van ZRC, sé:"Die beeskudde het
agterweé gebly terwyl ons die
gewasproduksie ontwikkel het. Ons
het egter 'n paar jaar gelede besluit
dat dit tyd was om hierdie kant van die

Die span wat die tweede-rondte seleksle gedoen het. Van links is Rene Summers, Frans Odendaal, Andrew
van der Walt en Chipple Watson,

besigheid tot op dieselfde vlak as die
gewasse te bring."

Fokus op beeste

"Toe ons aanvanklik hier aangekom

het, was daar twee beeskuddes - een'n
Brahmankudde en die ander Sussex. Hulle

is in 'n terminale kruisteelprogram gekruis.

Ons het 'n konsultant van Suid-Afrika, dr
Andrew van der Walt, gekry om ons te
kom help. Die doelwit was om meer vieis
per hektaar in die kortste moontlike tyd
van die veld af te kry. Ons het in daardie
stadium diere van drie-en-'n-halfjaar en
ouer verkoop, aangesien hulle op daardie
ouderdom 'n gewig van 400kg bereik het!”

Vergelyk die foto links met die foto regs, Links is diere sonder die WO Beefmaster-invloed en regs kan een geslag van Beefmaster-invioed gesien word

Andrew het Graham aan WO
Beefmasters naby Vrede in die Vrystaat
bekendgestel.”Ek was viters beindruk
toe ek oom Willem Odendaal, Frans se pa,
ontmoet het. Ek het van sy filosofie en
denkwyse gehou, en het gevolglik bulle by
hom begin koop”

Meer as 100 WO-bulle is al ingevoer en
nog 'n groot besending word in Oktober
verwag. "Ons doelwit is om beeste te
produseer wat ons op die ouderdom
van 16 tot 18 maande op 'n gewig van
ongeveer 450kg kan bemark. Ons mik
na 'n koei-eenheid met 600 diere en 80%
vrug baarheid!”

Hoér vrugbaarheid

Sedert Andrew betrokke geraak het, het
die vrugbaarheid van ‘n skamele 36% drie
jaar gelede tot 78% hierdie jaar gestyg,
insluitend die eerstekalfverse.

Hulle het vanjaar die eerste groep
Beefmasterkoeie wat deur Frans en sy broer
Cloete van WO Beefmasters en Andrew
geselekteer is, se kalwers gespeen. Die ver-
skil tussen hierdie diere en die kalwers van
ongeselekteerde koeie is verbysterend,

Behalwe om goeie gehalte beeste vir die
mark te produseer, is die volgende logiese
stap vir 'mn onderneming met die grootte
van ZRC om 'n situasie te skep waarin hulle
hul eie goeie gehalte bulle kan produseer.
Sodra dit bereik is, word dit 'n lewensvat-
bare vooruitsig om die streek van goeie
gehalte bulle te voorsien, sé Graham,

“Wanneer ons goeie bulle kan teel en
hulle aan ons bure kan verkoop, terwyl ons
terselfdertyd goeie infrastruktuur rondom
ons voerkrale en die bemarking van ons
bulle ontwikkel, kan ons begin om kalwers

Die tipe WO Beefmaster-bul (net na die teelselsoen) wat deur ZRC gebruik word (links) produseer die tipe bulkalf uit dle A-kudde {regs) wat 'n vol
teelbul kan word.

van ons eie bulle van ons bure terug te koop
ensoverseker wees dat ons goeie gehalte
genetika in ons voerkrale het”

Hoér speengewig

Rene Summers was tot onlangs die bees-
vleisbestuurder en het nou met Andrew
saamgewerk, Toe hy by die span aange-
sluit het, vertel hy, het die speenkalwers
gemiddeld ongeveer 160kg geweeg. Hy
het die voeding in die eerste jaar aan-
gepas en die speengewig met ongeveer
10kg verhoog. Met die gebruik van beter
bulle het die speengewig in die daarop-
volgende jaar tot 190kg gestyq.

Vanjaar is daar meer veranderlikes op
die spel. Daar is nou 'n A-kudde en die
Beefmasterbulle word meer breedvoerig
gebruik. Dit beteken dat daar 'n groot
gaping is tussen die speengewigprestasie

van die A-kudde en die ongeselekteerde
groep. In die geselekteerde groep is die
gemiddelde speengewig 215kg, teenoor
die ongeselekteerde groep se gemiddeld
van 190kg.

Hierdie verbetering word grootliks
toegeskryfaan genetika, aangesien die

voeding die afgelope drie jaar dieselfde is.

“Ek het 'n vrugbaarheidspersentasie
van 36% geérf sé Rene."Ons het dit met
goeie bestuur tot 67% in die eerste jaar
verbeter en tot 69% in die volgende jaar.
Vanjaar het ons 78% behaal. Hierdie syfer
is 83% sonder die eerstekalfverse. Na my
mening is dit heel skaflik in 'n koeikudde
van 4 000 diere

Andrew meen die werklike voordeel
van hierdie verbeterings is veral in die
vaerkraal sigbaar. "In die eerste jaar was
ons gemiddelde daaglikse toename

Dhe mense wat by die projek betrokke s, is Graham Rae, Chipple Watson, Frans Odendaal en Andrew van

der Walt.

0,8 tot 1,2kg. Tans is dit 1,8 tot 2,1kg in
sommige groepe. Waar diere voorheen
eers op die ouderdom van twee jaar en
ouer na die voerkraal gebring is, word
hulle nou op 14 maande afgerond, wat
beteken dat ons 'n goeie agt maande se
bemarkingstyd wen. Dit beteken 'n reuse
bes paring op voer en weiding, aangesien
ons die diere 'n hele jaar korter moet
onderhou. Ons het dus 'n hoér omset,
hoér kontantvloei en hoér kilogramme
per hektaar bewerkstellig!”

Uitstaande bulle
Frans sé die geheim van genetiese
verbetering is bewese lyne wat op
verskeie beesplase regoor Suidelike Afrika
getoets is."Ons het goed gebalanseerde
Beefmasterbulle geselekteer om na Zambié
te stuur. Die doel was om 'n goeie balans
van eienskappe tussen indicus en Tauruste
skep wat die beste in hierdie spesificke soort
koeikudde sou doen.

“Die verbetering wat ons vanjaar in
die gehalte van kalwers gesien het, is
verstommend. Dit is moeilik om te glo dat
so 'ngroot verskil in een geslag gemaak
kan word. Sommige van die verse wat
ons nou geselekteer het, sal in die voorste
koeikuddes in Suid-Afrika 'n plek verdien!”

Vir meer inligting, kontak Frans Odendaal
by 072 214 6300,

dr Andrew van der Walt by
082 807 1605 en Graham Rae by epos
graham@azrczambia.com.




